
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
3. bréf, 2006.





                                   Mars

Aðalfundur Búnaðarsamtaka Vesturlands 

Aðalfundur Búnaðarsamtaka Vesturlands verður haldinn að Fossatúni í Borgarfjarðarsýslu þann 5. apríl næstkomandi og hefst kl. 11:00.  

Dagskrá:

1. Venjuleg aðalfundarstörf.

2. Kosning fulltrúa til Búnaðarþings (vegna næsta kjörtímabils, 2007-2009).
3. Önnur mál.

Athygli er vakin á eftirfarandi ákvæðum í samþykktum BV:

Úr 6. gr.

Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram skal þó ákvæði samþykkta Bændasamtaka Íslands gilda eftir því sem við á. Hvert búnaðarfélag innan samtakanna kýs fulltrúa til setu á aðal- og aukafundum þeirra sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.

Auk þess eiga þar sæti með málfrelsi og tillögurétt fulltrúar búgreinafélaganna, búnaðarþingsfulltrúar á Vesturlandi, starfsmenn Búnaðarsamtakanna og stjórnarmenn þeirra.

Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum Búnaðarsamtakanna, með málfrelsi og tillögurétt. Sama á við um aukafundi.

Athygli er einnig vakin á að kosning fulltrúa til Búnaðarþings (vegna næsta kjörtímabils, 2007-2009) mun fara fram á fundinum, samanber áður birtar auglýsingar um ákvarðanir stjórnar þar að lútandi.

Gott er að fá að vita um þáttöku á fundinum t.d. á netfangið bv@bondi.is

Aðalfundur félags kornbænda á Vesturlandi

verður haldinn í Laugagerðisskóla föstudaginn 31. mars kl. 13:00.  

Dagskrá:

1.
Skoðunarferð í nýjan byggþurrkunarturn Yrkja ehf. sem er staðsettur á afleggjaranum við Laugagerðisskóla.

2.
Erindi Jónatans Hermannssonar

3.
Venjuleg aðalfundarstörf

Allir velkomnir – Stjórnin.
Sag í bása

Góð reynsla er komin af notkun á sagi í bása fyrir mjólkurkýr. Það er mjög misjafnt hversu mikið menn nota í hvern bás (frá einni lúku í mál upp í hálfan lítra) en reynslan er alls staðar á sama veg: Kýrnar verða hreinni, þrif á básunum verða auðveldari, það gengur betur að berjast við júgurbólguna og jafnvel fækkar spenastigum. Sagpakkning með 20 kg. kostar varla meir en 1.100 kr. og dugar í 20 bása fjósi í 1-2 vikur. Reiknað yfir í krónur á lítra er kostnaðurinn hverfandi, miðað við ávinninginn.

Pöntun á fræi

Nú fer að líða að undirbúningi vorsins og góður tími til að gera jarðræktaráætlun. Gott viðmið er að um 10% túnanna séu endurræktuð á ári til að halda sem mestu vallarfoxgrasi. Rýgresi er mjög gott sem grænfóður því það hentar vel til beitar og sláttar og hefur góðan endurvöxt. Sumarrýgresi er oftast um viku fyrr á ferðinni en vetrarrýgresi, en sprettur fyrr úr sér. Repja er ágæt til haustbeitar með innifóðrun. Nú þegar greitt er fyrir alla umframmjólk er líka mikilvægt að nýta sumarið vel. Til dæmis mætti slá nokkra hektara um tveimur vikum fyrir slátt, til að eiga há til beitar í lok júní/byrjun júlí.

Skotveiðihlunnindi á lögbýlum

Viljum minna á könnunina um nýtingu skotveiðihlunninda á lögbýlum sem fylgdi með síðasta fréttabréfi. Allir landeigendur og ábúendur eru hvattir til að svara könnuninni og senda okkur sem allra fyrst. Könnunina er hægt að nálgast á vefsíðu Búnaðarsamtaka Vesturlands www.buvest.is undir liðnum eyðublöð.

BV-Bændamarkaður 

Í framhaldi af ályktun formannafundar í haust hafa Búnaðarsamtök Vesturlands ákveðið að stefna á að koma á fót bændamarkaði í sumar. Þetta er þó að sjálfsögðu háð þátttöku. Bændamarkaðir finnast víða um heim og eru víðast hvar vinsælir. Þar myndast oft á tíðum góð stemning og eru markaðirnir skemmtilegur hluti af lífi bæði framleiðenda og neytenda. Með þessu framtaki vilja Búnaðarsamtök Vesturlands auka möguleika lítilla framleiðenda á því að koma vörum sínum á framfæri beint til neytenda og stuðla að auknum tekjumöguleikum í tengslum við hefðbundna matvælaframleiðslu.  Bændamarkaðir geta einnig gert matarmenningu á Vesturlandi sýnilegri. 

Gert er ráð fyrir að settir verði upp 3 markaðir í sumar. Þeir hafa ekki verið tímasettir eða staðsettir. Þar geta smáir framleiðendur leigt sér bás gegn vægu gjaldi og selt sína framleiðsluvöru. Gerðar verða kröfur til framleiðenda um að þeir selji einungis gæðavörur sem þeir framleiða sjálfir, eða a.m.k. að hluta. Einnig þarf framleiðandi eða einhver sem hefur komið að framleiðslunni að selja vöruna. Skoða þarf í tilfelli hvers framleiðanda fyrir sig, hvort hann uppfylli þær kröfur sem heilbrigðiseftirlitið gerir til framleiðenda á slíkum markaði. Framleiðnisjóður styrkir verkefnið og nánari upplýsingar um það munu birtast jafnóðum á heimasíðunni, www.buvest.is. 

Þeir sem hafa áhuga á því að taka þátt í bændamarkaði í sumar eða hafa góðar hugmyndir sem þeir vilja koma á framfæri eru hvattir til að hafa samband við okkur í síma 437-1215 eða senda okkur tölvupóst á netfangið bv@bondi.is
Búfjáreftirlit - Gæðastýring í sauðfjárrækt.
Búfjáreftirlitsmenn hafa þegar hafið vorskoðun sem á að vera lokið fyrir 15. apríl. Við vorskoðun þurfa þátttakendur í gæðastýringu í sauðfjárrækt að hafa í lagi skráningu á öllum skyldueyðublöðum fram til skoðunardags.

Það sem þarf að vera til staðar:

· Túnakort – uppdráttur eða túnaskrá þar sem fram koma upplýsingar um túnspildur og stærð þeirra. (Eyðublaðið grunnupplýsingar 5-A, má nálgast á sama stað og önnur eyðublöð)

· Grunnupplýsingablöðin  1-A,  2-A,  3-A og 4-A 

· Skráningarblöðin sem skrá þarf árlega: Atburðir 1-A,  Beit 1-A eða Beit 2-A,  Jarðrækt 1-A og Uppskera 1-A,  Fóðrun 1-A,  Fóðrun 2-A,  Aðstæður 1-A og Aðstæður 2-A,  Lyf 1-A, Lyf 2-A, Lyf 3-A og Lyf 4-A.

B.Í. sendu út eyðublöð til þátttakenda en einnig má nálgast eyðublöðin á heimasíðu B.Í. (www.bondi.is) og B.V.  (www.buvest.is) undir liðnum eyðublöð eða á skrifstofum BV.

Þegar búfjáreftirlitsmaður kemur í vorskoðun á gæðahandbókin að vera á vísum stað og tilbúin til skoðunar. Öll eyðublöð skulu útfyllt fram að þeim tíma, þ.e. frá síðustu skoðun. Athugið að ef útfyllingu er ábótavant kostar það annaðhvort aukaferð skoðunarmanns á kostnað bónda eða að bóndi þarf að gera sér ferð á skrifstofu BV til að ganga frá skráningu. 


Sauðfjárbændur! Eins og þið vitið er eftir nokkru að slægjast með þátttöku í gæðastýringunni. Látið það því ekki henta ykkur að tapa gæðastýringarálaginu og jöfnunargreiðslunum vegna ófullnægjandi skráninga, merkinga, aðbúnaðar og annarra atriða sem fullnægja þarf til þátttöku.

Einstaklingsmerkingar sauðfjár.

Eins og öllum fjáreigendum á að  vera kunnugt um er í gildi reglugerð um skyldumerkingar sauðfjár sem kveður á um að allt ásett sauðfé sé einstaklingsmerkt í a.m.k. annað eyrað með viðurkenndum plötumerkjum í lit viðkomandi varnarhólfs. Lömb sem voru sett á í haust svo og það sauðfé, sem fætt var fyrir 1. janúar 2005 og er ekki í skýrsluhaldi Bændasamtaka Íslands, skal merkt með viðurkenndu plötumerki og skal merkingum lokið fyrir 15. mars 2006. 

Búfjáreftirlitsmönnum hefur verið falið að skrá ástand þessara mála í vorskoðun sinni. Komi í ljós að merkingum sé ábótavant munu þeir tilkynna það viðkomandi héraðsdýralækni sem gefur viðkomandi umráðamanni hæfilegan frest til úrbóta. Ef umráðamenn  sauðfjár nýta sér ekki framangreindan frest til úrbóta getur Landbúnaðarstofnun fyrirskipað merkingar á kostnað eiganda.


Þeir fjáreigendur sem enn eiga eftir að panta merki eru hvattir til að hafa samband sem allra fyrst á skrifstofur BV í s. 437-1215 og 456-3773, eða panta á netinu á www.bufe.is.

Auglýsing – Nýr taðdreifari

Tek að mér allar tegundir af skítkeyrslu. Er með 15 tonna mykjudæludreifara og skádælu. Er einnig með nýjan taðdreifara sem dreifir bæði skeljasandi og heyrúllum. Tek jafnframt að mér endurvinnslu á túnum og plægingar fyrir kornrækt og sáningar á öllum tegundum af fræi. Frekari upplýsingar fást hjá Magnúsi í Ásgarði í síma 898-8164. 

